
mivanowa

0 pongso tamo rana ya am, ya mahatow do karakowan no wawa a ya na

livonen no wawa. ya aro o maoran no pongso ta ya, 1 wawalam tamo do
pongso ya am, ya macitarek do pitkamaamaatawan w. do kasa kawan am,
tamo pikatloen o na katowatontonan no vazey tamo. neymanma am rayon,
ikadoa am teyteyka ikatlo am amyan, neymakdeng na am rayon, ta atngeh
no vazavazey do pongso takamo. ta ta mo papoan so vazavazey takomo do
kasa kawan.

ya apat a vehan o rayon, o mahakey do tao do pongso am, ya sira
mipepzat a mangahahap do among no rayon, ori da ka mangdey so awawan
a mai no among no rayon do pongso ta, ikabosoy no velek, ta as aka
mahatan.

neymanma na do rayon a vehan am paneneb. toda lovot o peycyliliyan
a macilolo do Imorod a mivanowa. no mangap do kasngenan am, yosok da
do vanowa rana o cinedkeran. to minazabi o cinedkeran do vanoa.
makawanan am cinedkeran no makahaod. apnezak do ikadwa na arow am,
malovot o teyesa so inawan a ka no masakasakap a mahakey a miyayob ka

pivolangat da mipacinoken a mosok do vanowa, tomoratod sira do maoji no

cinedkeran da. macita na no makahaod o tao a malovot rana am. manawag
rana sira so among no rayon. Maniring am “ya namen talatalahen inyo
manga katwan a among do rayon, a among so karayoan, a among do
kawanan, a among do kaozi, mangey ka mo miyaganeganegez do vanowa
namen. ” teyka rana sira manawag so among no rayon am, mangap rana sira
no kaoy so rala, ka panodo da so lalitan, tomoyotoyon so kataotao da. maka
piya mangahahap do “ Among no rayon ”.

komavos o ka panawag so among no rayon am, nanawen da o metdeh a
J1 migesageseh do vanowa, ta ikeyzo no among no rayon. nanawen da o
malalavayo a, ji mipaltog do rayon, ta piwalamen sira o among do
kazangazan, j1 da makasngeni no among no rayon. nanawen da amlida tao,
mipepzat no mangahahap do among no rayon ta minakem sira o among no

rayon. “or1 inanao da sira no rarakeh do vanowa.

